
– Hetta er framtíðarætlan 
fyri Skálatrøð og Vágsbotn.

Soleiðis skrivar Heðin 
Mortensen, borgarstjóri í 
Havn á Facebook í gjárkvøld­
ið, har hann eisini vísir fram 
myndir av ætlanini.

Hann sigur, at hetta er 
framtíðarætlan fyri Skála­
trøð og Vágsbotn. 

– Tjóðpallur Føroya, kon­
serthús, list, tónleikaskúli, 
framsýningarhølir, ráðhús o. 
m. a. Møguleiki fyri stórum 
parkeringhúsi, nógv fleiri 
parkeringspláss enn í dag. 
Her er visión, framburður og 

menning á øllum økj­
um fyri Havnina og 
allar Føroyar, skrivar 
Heðin Mortensen, 
borgarstjóri í Havn.

Álitið frá Fjølmiðlakommissiónini, 
sum Helena Dam á Neystabø setti 
at lýsa støðuna á føroyska fjølmiðl­
amarknaðinum, liggur í skuffuni hjá 
Bjørn Kalsø, sum nú er landsstýris­
maður í mentamálum. Kringvarpið 
hevði eina fyri okkum sera áhuga­
verda sending í »Útsýni« í gjár, har 
viðurskiftini hjá privatu fjølmiðlu­
num vóru á skránni – serliga málið 
út útberingarstuðul, sum í fleiri ár 
hevur verið ein politisk kastibløka.

Vit eru als ikki samd í niðurstøðuni 
hjá Fjølmiðlakommissiónini, sum 
hevur tikið eitt uppskot frá kring­
varpsstjóranum um ein fjølmiðla­
grunn til sín. Uppskotið gongur út 
uppá, at Kringvarpið heldur fram við 
at kappast við privatu miðlarnar um 

lýsingarnar, men at inntøkurnar fara 
í ein grunn, sum privatu miðlarnir 
og øll onnur kunnu søkja um stuðul 
úr til einstakar journalistiskar upp­
gávur. Kringvarpið fær helmingin at 
pengunum, meðan hin helvtin verð­
ur býtt út til miðlar og miðlafólk, sum 
kunnu gera ávísar uppgávur fyri priv­
atu miðlarnar.

Boðskapurin hjá okkum til lands­
ins myndugleikar er enn sum áður: 

– Tryggið grundarlagið undir 
Kringvarpinum við kringvarpsgjaldi 
ella játtan á fíggjarlógini, og gev­
ið privatu miðlunum frið at virka á 
vinnuliga frælsum grundarlag!

Tað er himmalrópandi órættvíst, 
at Kringvarpið – sum er ein skatta­
innkrevji – skal kappast við privatu 

miðlarnir, sum ongan almennan stuð­
ul fáa, um lýsingarpengarnar!

Vit hava seinastu 10-15 árini havt 
mentamálaráðharrar úr Tjóðveldi, 
Fólkaflokkinum og Javnaðarflokki­
num. Einki framstig er at hóma fyri 
privatu miðlarnar, tí hesir menta­
málaráðharrar hava ikki havt rygg 
ella dirvi til at taka avgerð um, at ein 
almennur stovnur skal ikki liggja í 
kapping við privat vinnulív. Tað er 
hol í høvdið at ein skattafíggjaður 
stovnur sum Kringvarp Føroya mið­
víst tægar støði undan privatum 
miðlum.

Kringvarpið skal vera óheft av 
øllum handilsligum áhugamálum. 
Tað er tað ikki, tá til dømis ein mill­
iardafyritøka sum TF Holding í ára­

vís sponsorerar veðurtíðindini í 
okkara skattafíggjaða public service 
kringvarpi.

Avgerðin er einføld hjá Bjørn 
Kalsø. Úr sínum liberalistiska sjón­
arhorni sær hann, at hann kann ikki 

tilláta sær at hava ábyrgdina av, at 
ein almennur stovnur kvalir privatar 
fyritøkur, sum høvdu klárað seg utt­
an almennan stuðul, sluppu tær at 
kappast á jøvnum grundarlag. 

Úr sínum mentanarliga sjónar­
horni sær hann eisini, at Kringvarp­
inum má tryggjast eitt trygt og gott 
grundarlag, sum avgjørt ikki skal 
vera handilsligt.

Vit bíða í spenningi, til Bjørn Kalsø 
vísir mansmót og loysir trupulleikan, 
sum 10 mentamálaráðharrar hava 
runnið undan síðani 1998.

Tað var mest sum rørandi 
at hoyra Jørgen Niclasen 
greiða frá, hvussu rættvíst 
tað var, nú hægst løntu lim­
irnir hjá Skipara- og naviga­
tørfelagnum ikki fáa nakra 
lønarhækking.

– Um øll fáa sama pro­
sentvøkstur í lønarhækk­
ing, gevur tað eina dupult 
so stóra lønarhækking til 
tann, sum forvinnur 40.000 
í mun til tann, sum for­
vinnur 20.000, og tað er ikki 
rættvíst, ljóðaði grundgev­
ingin hjá fíggjarmálaráð­
harranum.

Hetta eigur at vera søt­
ur musikkur í oyrunum 
hjá fakfeløgunum. Serliga 
hava arbeiðarafeløgini í ár­
atíggju rópt um, at gjógv­

in millum løntakarar ikki 
áhaldandi kann breiðka, 
men fram til nú hevur eing­
in teirra megnað at vika 
hvørki arbeiðsgevarar ella 
Fíggjarmálaráðið í hesum 
spurningi. 

At útrætta 
hondin í hesum 
stríðnum skuldi 
koma frá for­
manni Fólk­
afloksins 
h ø v d u 
tey fæstu 
v æ l 
v æ n t a ð , 
men kanska 
er tað bara 
so, at Jørgen 
er javnaðarmað­
ur innast inni.

Innast inni er hann 
javnaðarmaður

Fjølmiðlar og høvuðbrýggj

Maksi­
mala 
ávirkan 
Sjúrður Skaale
kjak á síðu 13

Sig so 
her ráða 
føroyingar
Høgni Hoydal
kjak á síðu 16

Hugskot og viðmerkingar – send sms til 225000

Havnin hevur stórar 
ætlanir á Skálatrøð

Fyri fyrstu ferð í 18 ár hava Føroyar 
ein kvinnuligan løgmann.

Meðan Kaj Leo Holm Johanne­
sen er farin til Danmarkar 
at hátíðarhalda henna 
hátign drotningina, er 
Annika Olsen, varaløgmað­
ur, vikandi løgmaður.

Annika er 
løgmaður

Latið privatu miðlarnar 
virka í friði í fríari kapping


